[image: image2.png]



Kumitat Ekonomiku u Soċjali Ewropew
- 3 -


IL-PREMJU TAL-KESE GĦAS-SOĊJETÀ ĊIVILI GĦALL-2011

L-ippremjar tal-eċċellenza fl-ambitu tal-inizjattivi tas-soċjetà ċivili

IL-KRITERJI TAL-ELIĠIBBILTÀ U L-PARTEĊIPAZZJONI

__________

A)
Kriterji tal-eliġibbiltà
1. Tema tal-premju tal-KESE għas-soċjetà ċivili għall-2011

Id-djalogu u l-parteċipazzjoni li jippromovu l-valuri tal-UE

L-integrazzjoni, id-diversità, is-solidarjetà u t-tolleranza

Il-premju ser jippremja l-proġetti u l-inizjattivi tas-soċjetà ċivili utli għall-valuri tal-UE u għall-għan ġenerali tal-premju, li wrew li kienu innovattivi fil-kunċett u fl-applikazzjoni u taw kontribut prezzjuż għall-benesseri tal-komunità. Id-djalogu u l-parteċipazzjoni jridu jkunu l-mezzi essenzjali li permezz tagħhom inkisbu dawk l-inizjattivi u l-proġetti. 
2. Proġetti u inizjattivi eliġibbli

2.1 Il-proġetti jew l-inizjattivi li wasslu biex organizzazzjoni tiġi proposta għall-premju jridu jindirizzaw wieħed jew iżjed mill-valuri tal-UE msemmija hawn taħt, bil-għan li tingħata spinta lill-istat tad-dritt, fi ħdan soċjetà Ewropea iżjed tolleranti. 

· Integrazzjoni

Soċjetà inklużiva hija soċjetà għal kulħadd, attrezzata b’mekkaniżmi li jiffaċilitaw jew li jippermettu l-parteċipazzjoni attiva tal-persuni fil-ħajja politika, ekonomika u soċjali tagħhom. Għalhekk, tinjora d-differenzi fir-razza, il-ġeneru, il-klassi, il-ġenerazzjoni u l-ġeografija, u tassigura opportunitajiet indaqs għal kulħadd sabiex jinkiseb il-potenzjal sħiħ fil-ħajja, irrispettivament mill-oriġini. Soċjetà bħal din tħeġġeġ il-benesseri ta’ kull individwu, il-fiduċja reċiproka, is-sens ta’ appartenenza u l-identità, u fl-istess ħin titnissel minn dawn il-valur. (definizzjoni tan-Nazzjonijiet Uniti)
L-UE trid tkun hi li tippromovi l-aħjar kondizzjonijiet ta’ ħajja għal kull ċittadin. Hija mhux biss għandha tippermetti li kulħadd ikollu impjieg u ħajja deċenti, iżda għandha tippromovi wkoll l-integrazzjoni soċjali. 

· Tipi ta’ proġetti/inizjattivi kkonċernati:

· Proġetti/inizjattivi li għandhom l-għan li jiffaċilitaw u jippromovu l-integrazzjoni soċjali taċ-ċittadini (proġetti/inizjattivi konkreti bħal avvenimenti jew attivitajiet rikorrenti jew virtwali, pereżempju bl-użu ta’ teknoloġiji u mezzi tax-xandir ġodda);

· Proġetti/inizjattivi li għandhom l-għan li jiġġieldu l-ksenofobija u r-razziżmu fil-livell lokali, reġjonali, nazzjonali u/jew tal-UE (pereżempju t-trattament tal-minoranzi, fosthom ir-Roma);

· Proġetti/inizjattivi li jippromovu u jiżguraw ir-rispett tad-drittijiet tal-bniedem kif stipulati fil-Karta tad-Drittijiet Fundamentali tal-Unjoni Ewropea (eż. il-libertà tal-espressjoni, id-drittijiet tal-persuni b’diżabbiltà, id-drittijiet tan-nisa, eċċ.).

· Diversità
L-UE għadha fit-tfulija tagħha, u jeħtieġ li tikber u tikkunsidra d-diversità tagħha bħala mezz biex issib bilanċ bejn il-karatteristiċi nazzjonali differenti u mezz biex tistabbilixxi regoli komuni għall-ġid taċ-ċittadini kollha. Is-soċjetà ċivili Ewropea għandha tagħmilha possibbli li jkun hemm aktar ugwaljanza bejn iċ-ċittadini, bejn il-ġenerazzjonijiet, bejn in-nisa u l-irġiel u bejn it-tipi differenti ta’ reliġjonijiet u bejn il-kulturi differenti. Din hija kundizzjoni indispensabbli għal koeżjoni soċjali msejsa fuq il-libertà universali u r-rispett reċiproku. Id-diversità tirrappreżenta potenzjal kbir għall-kreattività u l-innovazzjoni, u toħloq modi ġodda kif inħarsu lejna u lejn l-ambjent tagħna. 
· Tipi ta’ proġetti/inizjattivi kkonċernati:

· Proġetti/inizjattivi li huma mfassla biex jisfruttaw il-valur miżjud u l-ġid li jinsabu fid-diversità fl-Ewropa: id-differenzi bejn il-ġenerazzjonijiet, id-differenzi bejn l-irġiel u n-nisa, id-differenzi fil-prattiki reliġjużi, id-differenzi fil-komunitajiet, il-kultura u l-istili ta’ ħajja u bejn forom oħra ta’ partikolaritajiet kulturali.
· Solidarjetà

L-Ewropa għandha tkun fuq quddiem u tagħti eżempju fir-rigward tas-solidarjetà, li hija s-siment għal soċjetà b’saħħitha u sors ta’ koeżjoni. Is-solidarjetà hija wkoll valur li jippermetti lill-individwi jiżviluppaw minflok jistaġnaw. L-Ewropa għandha bżonn issaħħaħ is-solidarjetà lejn il-fqar, il-ġenerazzjonijiet anzjani u l-aktar persuni vulnerabbli.  

Il-volontarjat huwa mod attiv għaċ-ċittadini biex jesprimu s-solidarjetà tagħhom u jsaħħu s-solidarjetà bħala valur Ewropew.

· Tipi ta’ proġetti/inizjattivi kkonċernati:

· Proġetti/inizjattivi assertivi u innovattivi mfassla biex jappoġġjaw il-persuni dgħajfa u marġinalizzati fis-soċjetajiet tagħna, b’mod ġenerali:

· Proġetti/inizjattivi li jippromovu trattament ugwali tal-migranti u r-refuġjati, b’konformità mal-prinċipju tas-solidarjetà difiż mill-UE;
· Proġetti/inizzjattivi li għandhom l-għan li jiġġieldu nazzjonaliżmu populista.
· Tolleranza

Ewropa ta’ paċi għandha tkun ibbażata fuq il-prinċipju tat-tolleranza. L-Unjoni Ewropea għandha tippromovi l-valuri tal-libertà u t-tolleranza. Dawn il-politiki għandu jkollhom l-għan li jipproteġu d-drittijiet fundamentali kif garantiti mill-Konvenzjoni Ewropea tad-Drittijiet tal-Bniedem u l-Karta tad-Drittijiet Fundamentali tal-Unjoni Ewropea, fejn il-libertà tal-espressjoni u tal-moviment tinsab fil-qalba tat-tħassib tagħhom.

· Tipi ta’ proġetti/inizjattivi li huma eliġibbli jappliklaw għall-premju:

· Proġetti/inizjattivi li jippromovu t-tolleranza bejn l-Istati Membri, bejn is-soċjetajiet, bejn gruppi ta’ individwi jew bejn l-individwi.

· Proġetti/inizjattivi li għandhom l-għan li jiġġieldu d-diskriminazzjoni fi ħdan il-komunitajiet, fejn kulħadd, irrispettivament mill-ġeneru, id-diżabbiltà, l-età jew l-orjentazzjoni sesswali, ikun jista’ jibbenefika mill-istess tagħlim u żvilupp professjonali u personali fi spirtu ta’ tolleranza.
2.2 Il-proġetti/inizjattivi kkonċernati għandhom ikunu innovattivi fin-natura, b’impatt pożittiv fit-tul fuq il-perċezzjoni li l-pubbliku għandu tal-proċess ta’ integrazzjoni Ewropea. 

Tingħata attenzjoni partikolari lill-proġetti u l-inizjattivi li:

· Ippermettew u ħeġġew l-iżjed livell għoli ta’ parteċipazzjoni possibbli min-naħa tal-partijiet interessati fil-livell lokali, reġjonali, nazzjonali u/jew Ewropew;
· Ikkontribwixxew għall-ħolqien ta’ sħubijiet sodi bejn partijiet interessati differenti f’diversi livelli;

· Użaw għodod u metodi innovattivi għad-djalogu u l-parteċipazzjoni u ħolqu komprensjoni u kunsens. 
B)
Kriterji ta’ parteċipazzjoni
3. Kandidati eliġibbli

Il-premju tal-KESE għas-soċjetà ċivili organizzata huwa miftuħ għall-organizzazzjonijiet tas-soċjetà ċivili
, stabbiliti fi ħdan l-Unjoni Ewropea, u li jaġixxu fil-livell lokali, nazzjonali, reġjonali jew Ewropew. 
Il-kandidati għall-premju għandhom jiġu nnominati minn:
· membru wieħed jew iżjed tal-Kumitat Ekonomiku u Soċjali Ewropew; jew
· minn KES wieħed jew iżjed jew istituzzjonijiet simili; jew
· organizzazzjoni tas-soċjetà ċivili Ewropea waħda jew iżjed jew netwerk wieħed jew iżjed.
L-organizzazzjonijiet tas-soċjetà ċivili Ewropea ma jistgħux jinnominaw lilhom innifishom.
Mhux ser jitqiesu l-applikazzjonijiet li jintbagħtu direttament lill-KESE.
4. Proċedura tan-nomina

In-nomina għandha ssir billi timtela l-formola ta’ applikazzjoni li tinsab fis-sit tal-internet tal-KESE fl-indirizz li ġej:

www.eesc.europa.eu/civilsocietyprize
Il-formola ta’ applikazzjoni għandha tinkludi l-informazzjoni kollha li jeħtieġ il-bord tal-għażla sabiex:

· l-ewwel nett jiġi assigurat li l-organizzazzjonijiet tas-soċjetà ċivili kkonċernati jissodisfaw il-kriterji formali ta’ parteċipazzjoni, u

· it-tieni nett jiġu evalwati l-merti sustantivi ta’ kull organizzazzjoni tas-soċjetà ċivili b’rabta mat-tema u l-għanijiet tal-premju.

Sabiex jiġu ffaċilitati l-organizzazzjoni u t-twettiq korrett tal-ħidma tal-bord tal-għażla, il-formoli ta’ applikazzjoni u kwalunkwe dokumentazzjoni li takkumpanjahom għandhom jintbagħtu jekk jista’ jkun bil-Franċiż jew l-Ingliż.
5. Data ta’ għeluq

In-nomini għandhom jintbagħtu mhux aktar tard mis-7 ta’ Ottubru 2011.
Ir-rebbieħa jiġu mgħarrfa sal-aħħar ta’ Ottubru 2011.
Iċ-ċerimonja għall-għoti tal-premju ser issir fis-7 ta’ Diċembru 2011.
6. Tressiq ta’ nomini

In-nomini għandhom jintbagħtu lis-segretarjat tal-KESE jew bil-posta elettronika fl-indirizz li ġej:

civilsocietyprize@eesc.europa.eu
jew bil-posta normali lil:

Kumitat Ekonomiku u Soċjali Ewropew (KESE)

Unità għar-Relazzjonijiet mal-organizzazzjonijiet tas-soċjetà ċivili u l-affarijiet kostituzzjonali
99 rue Belliard

B-1040 Bruxelles

Għal aktar informazzjoni, jekk jogħġbok ikkuntattja:

lis-Sur Patrick Fève

Tel.: + 32 (0)2 546 96 16

jew

lis-Sur Christian Weger

Tel.: + 32 (0)2 546 95 86

Tista’ tibgħat ukoll email lill-indirizz indikat hawn fuq.

Jekk ikunu rilevanti għall-kandidati potenzjali l-oħra, ir-risposti għall-emails jiġu ppubblikati fil-paġna ddedikata għall-premju tas-soċjetà ċivili fuq is-sit tal-internet tal-KESE, kif indikat hawn fuq, taħt “Frequently Asked Questions” (Mistoqsijiet li jsiru ta’ spiss).

7. Valur tal-premju

Il-valur totali tal-premju huwa ta’ EUR 30 000 u jista’ jinqasam bejn tliet rebbieħa kif ġej:

L-ewwel premju: EUR 20 000

It-tieni u t-ielet premju: EUR 5 000 (kull wieħed)

Il-Kumitat mhuwiex obbligat li jagħti t-tliet premji.

*

*

� L-organizzazzjonijiet tas-soċjetà ċivili jistgħu jiġu definiti b’mod astratt bħala t-total tal-istrutturi organizzattivi kollha li l-membri tagħhom għandhom għanijiet u responsabbiltajiet ta’ interess ġenerali u li jaġixxu wkoll bħala medjaturi bejn l-awtoritajiet pubbliċi u ċ-ċittadini. L-effikaċja tagħhom tiddependi essenzjalment minn kemm l-atturi huma lesti li jgħinu biex jinkiseb kunsens permezz ta’ dibattitu pubbliku u demokratiku u jaċċettaw ir-riżultat ta’ proċess demokratiku għat-tfassil tal-politika. L-organizzazzjonijiet tas-soċjetà ċivili jinkludu: l’hekk imseħja atturi tas-suq tax-xogħol, fi kliem ieħor l-imsieħba soċjali; l-organizzazzjonijiet li jirrappreżentaw l-oqsma soċjali u ekonomiċi, li mhumiex imsieħba soċjali fis-sens strett tal-kelma, l-NGOs (organizzazzjonijiet nongovernattivi) li jgħaqqdu lill-persuni f’kawża komuni, bħall-organizzazzjonijiet għall-protezzjoni tal-ambjent, l-organizzazzjonijiet li jiddefendu d-drittijiet tal-bniedem, l-assoċjazzjonijiet tal-konsumatur, l-organizzazzjonijiet tal-karità, l-organizzazzjonijiet edukattivi u ta’ taħriġ, eċċ.; l-organizzazzjonijiet ibbażati fil-komunità (fi kliem ieħor l-organizzazzjonijiet li jitwaqqfu fi ħdan is-soċjetà fil-livell lokali li jsegwu għanijiet ibbażati fuq il-membri tagħhom) pereżempju l-organizzazzjonijiet taż-żgħażagħ, l-assoċjazzjonijiet tal-familja u l-organizzazzjonijiet kollha li permezz tagħhom iċ-ċittadini jipparteċipaw fil-ħajja lokali u muniċipali; il-komunitajiet reliġjużi. (Opinjoni tal-Kumitat Ekonomiku u Soċjali dwar Ir-rwol u l-kontribut tal-organizzazzjonijiet tas-soċjetà ċivili fil-kostruzzjoni tal-Ewropa -- CESE 851/1999 tat-22 ta’ Settembru 1999) 

